
ᐊᐧᓇᐸᓐᒋᑫᐧᐃᓂᒃ 
ᐃᔑᑲᐧᑫᒋᒥᐧᐁᓐ 

ᐊᐱᓄᒋᔓᒃ ᑲᔦ ᐅᔥᑲᑎᓴᒃ ᑲᑲᓇᐧᐁᓐᑕᑯᓯᐧᐊᒡ 
ᐅᓇᐧᑫᑕᑯᐧᐃᓂᐧᐊ 

ᐊᐱᓄᒋᔓᒃ ᑲᔦ ᐅᔥᑲᑎᓴᒃ ᐊᓄᑭᑕᒪᑫᐧᐃᓐ 

1-800-263-2841 
www.ombudsman.on.ca

ᑎᐱᓇᐧᐁᐧᐃᓯᒪᑲᓐ ᐁᐧᐁᓂ
ᐊᔭᓐᐧᑲᒥᑲᓐᑌ ᒧᒋᐸᑭᑎᓂᑲᑌ 

ᐧᐁᑯᓀᓐ ᑫᑭᐅᓐᒋ ᑲᓄᓇᐧᑲᐸᓐ 
ᐊᐧᓇᐸᓐᒋᑫᐧᐃᓐ ᑲᐊᐱᑕᒃ? 

ᑭᑎᓀᑕᓐ ᐃᓇ ᐁᐱᓯᓐᑕᑯᓯᐧᐊᓐ, ᐧᐁᐧᐁᓂ ᐁᑐᑕᑯᓯᐧᐊᓐ, ᑫᒪ ᑲᔦ 
ᐁᑭᓇᐧᐃᐃᔓᔭᓐ ᑫᑭᐅᒋᐧᐃᑐᑲᑯᔭᓐ? 

ᐅᐅᒪ ᐊᐧᓇᐸᓐᒋᑫᐧᐃᓐ ᑲᐊᐱᑕᒃ ᐊᐱᓄᒋᔥ ᑲᔦ ᐅᔥᑲᑎᔅ ᐧᐃᑐᑲᑫᐧᐃᓂᒃ 
ᑲᐧᐃᑐᑲᐧᐃᒃ. ᓂᓐᑲᐅᑕᐱᓇᒥᓐ ᐅᑎᐸᒋᒧᐧᐃᓐ ᐧᐁᓀᓐ ᐃᑯ ᑭᐅᔥᑲᑎᓯᒡ 
ᑭᑲᓇᐧᐁᓐᑕᑯᓯᒡ. 

ᐱᑭᑭᑐᓐ ᐅᐅᒪ 1-800-263-2841, 
cy-ej@ombudsman.on.ca

ᑫᒪ ᒧᔥᑭᓀᐱᐃᑫᐞ ᒋᐅᓐᑎᓇᒪᓐ ᒪᒪᑲᑕᐱᑯᒃ ᐅᐅᒪ 
www.ombudsman.on.ca.

• ᑭᑲᐱᓯᓐᑕᑯ, ᑕᓇᐧᑫᒋᑲᑌ ᑭᑲᐧᑫᐧᑌᐧᐃᓇᓐ ᑲᔦ ᑫᒋᓇᒡ ᐸᑲᓐ 
ᒋᑐᑕᑯᓯᐧᐊᓐ. 

• ᒥᓇᐧᐊ ᑕᔥ ᑲᒥᓂᑯ ᐧᐃᓐᑕᒪᑫᐧᐃᓐ ᑲᐃᓇᑌᑭᓐ ᑭᒪᔥᑲᐧᐃᓯᐧᐃᓇᓐ ᑲᔦ 
ᑲᐧᐃᓐᑕᒪᑯ ᑯᑕᑭᔭᒃ ᐊᐧᐃᔭᒃ ᑫᐧᐃᑐᑲᐧᐃᐧᑲ. 

• ᒪᔥᑲᐧᐃᓯᐧᐃᓐ ᑭᑕᔭᓐ ᒋᐱᑲᑲᓄᓂᔑᔭᒃ. ᑲᑭᐧᐃᑐᑲᑯ ᔓᑲᓇᔑᒧᐧᐃᓂᒃ 
ᑲᔦ ᐸᐧᑲᐃᔑᒧᐧᐃᓂᒃ - ᑲᔦ ᑯᑕᑭᔭᓐ ᐸᑎᐧᓀᒃ ᐃᔑᑭᐧᔐᐧᐃᓇᓐ. 

• ᑲᑭᒋᐊᐧᐃᐧᐊᒡ ᑲᔦ ᑕᑭᐱᒪᒥᔑᑫᒧᐧᐊᒃ ᐊᐧᓇᐸᓐᒋᑫᐧᐃᓂᒃ, ᑕᑯ 
ᐅᓂᑭᐃᑯᒪᒃ, ᑲᑲᓇᐧᐁᓂᒪᐧᐊᓱᐧᐊᒡ ᑲᔦ ᑲᐊᓄᑭᑕᑫᐧᐊᒡ. 

ᓂᑲᒪᒥᔑᐃᑎᔅ ᐃᓇ ᑭᔥᐱᓐ ᒪᒥᔑᑫᒧᔭᓐ?

ᑲᐧᐃᓐ, ᑲᑭᓇ ᐧᐁᓀᓐ ᒪᔥᑲᐧᐃᓯᐧᐃᓐ ᐅᑕᔭᓐ ᒋᔑᑭᑭᑐᒡ 
ᐊᐧᓇᐸᓐᒋᑫᐧᐃ ᐊᓄᑭᐧᐃᑲᒥᑯᒃ. 

ᑭᑕᔭᓐ ᒪᔥᑲᐧᐃᓯᐧᐃᓐ ᑭᓂᑯ ᓀᐅᒡ ᒋᐱᑭᑭᑐᔭᓐ. ᑭᔥᐱᓐ ᑫᑯᓐ 
ᐃᔑᒪᓐᔑᓭᔭᓐ, ᐱᑭᑭᑐᓐ, ᒪᒪᑲᑕᐱᑯᒃ ᐅᔑᐱᐃᑲᓂᒃ ᑫᒪ ᑭᑕᐱᔓ. 

ᐊᓂᓐ ᑫᐃᔑᒋᑫᒡ ᐊᐧᓇᐸᓐᒋᑫᐧᐃ 
ᐊᓄᑭᐧᐃᑲᒥᑯᒃ? 

ᓂᐧᐃᑐᑲᐧᐊᒥᓐ ᐧᐁᓀᓇᒃ ᐅᒪᒥᔑᑫᒧᐧᐃᓂᐧᐊ ᐧᐁᑎ ᐅᓐᑌᕆᐅ ᐅᑭᒪᐧᐃ 
ᐊᓄᑭᐧᐃᑲᒥᑯᓐ. 

ᒥᑕᔥ ᐅᓄ ᑎᓄ ᐊᐱᓄᒋᔑᑭᒪᐧᐃᓇᓐ, ᐊᐱᓄᒋᔑ ᑲᓇᐧᐁᓂᒪᐧᐊᓱᑲᒥᑯᓐ 
ᑲᔦ ᒪᒪᐧᐃ ᑲᓇᐧᐁᓐᒋᑫᑲᒥᑯᓐ, ᓇᓇᑲᑕᐧᐁᑕᒧᐧᐊᐱᓀ ᐧᐃᒋᐃᐧᐁᐧᐃᑲᒥᑯᓐ 
ᑲᔦ ᐅᔥᑲᑎᓴᒃ ᑲᐃᔑᑭᐸᐅᓐᐧᑕ. ᓂᑐᑕᐱᓇᒥᓐ ᑲᔦ ᑭᒪᒥᔑᒥᓐᐧᑕ 
ᑭᑭᓄᒪᑫᐧᐃᓐ ᑲᐸᒥᓇᒧᐧᐊᒡ, ᐧᑲᓕᒡ ᑲᔦ ᔪᓂᐳᕐᓯᑎ, ᐊᓄᑭᑕᒪᑫᐧᐃ 
ᐊᓄᑭᐧᐃᓇᓐ ᑲᔦ ᑲᐸᑎᓇᑭᓐ ᑯᑕᑭᔭᓐ. 

ᐅᑭᒪᐧᐃ ᐊᓄᑭᐊᑲᓇᒃ ᐊᓐᑕᐧᐁᓂᒪᐧᐊᒃ ᒋᓇᐧᑫᑕᒧᐧᐊᒡ ᐊᐧᓇᐸᓐᒋᑫᐧᐃᓐ 
ᐅᑲᐧᑫᒋᒥᐧᐁᐧᐃᓂᐧᐊ ᑲᔦ ᒋᐧᐃᑕᓄᑭᒪᐧᐊᒡ ᐅᓇᓇᑕᐧᐃᑭᑫᒋᑫᐧᐃᓂᐧᐊ. 

ᐊᓂᓐ ᐁᓇᑌᒃ ᓂᒪᔥᑲᐧᐃᓯᐧᐃᓐ 
ᓂᑲᓇᐧᐁᓐᑕᑯᓯᐧᐃᓂᒃ? 

ᐊᔭᒪᑲᓐ ᒪᔥᑲᐧᐃᓯᐧᐃᓐ ᐧᐁᐧᐁᓂ ᒋᑲᓇᐧᐁᓂᒥᑯᔭᓐ ᑲᔦ ᒋᐸᐸᒥᓯᔭᓐ ᑲᑭᓇ 
ᑫᑯᓐ ᑭᐅᓀᒋᑲᑌᑭᓐ ᑫᐸᑭᑌᔥᑲᑯᔭᓐ. 

ᐸᑎᓇᑐᓐ ᑯᑕᑭᔭᓐ ᑭᒪᔥᑲᐧᐃᓯᐧᐃᓇᓐ ᒋᑭᐧᐃᓐᑕᒪᑯᔭᓐ ᐊᐱ ᐱᑭᑭᑐᔭᓐ. 

ᑫᔭᐱ ᑲᑭᒥᑲᓐ ᐊᓂᓐ ᐁᓇᑌᑭᓐ ᑭᒪᔥᑲᐧᐃᓯᐧᐃᓇᓐ ᑲᔦ ᑫᑭᐃᔑᐧᐃᑭᐃᑯᔭᓐ 
ᐃᐃᒪ “ᐊᐱᓄᒋᔓᒃ ᑲᔦ ᐅᔥᑲᑎᓴᒃ” ᐸᑫᐱᐃᑲᓂᒃ ᒪᒪᑲᑕᐱᑯᒃ 
ᑲᐊᐸᒋᑐᔭᒃ. 

ᐱᑭᑭᑐᓐ: 
1-800-263-2841 
cy-ej@ombudsman.on.ca
www.ombudsman.on.ca

ᑲᐧᐊᐸᒥᔑᓇᓐ ᐅᐅᒪ ᑎᐸᒋᒧᐧᐃᓂᒃ:  
ᐧᐃᓐᐧᑲᓂᒪᓯᓇᐃᑲᓂᒃ: OntarioOmbudsman
Twitter: @Ont_Ombudsman
Instagram: ontombuds

ᐊᐱᓄᒋᔓᒃ ᑲᔦ ᐅᔥᑲᑎᓴᒃ ᐅᓇᐧᑫᑕᑯᐧᐃᓂᐧᐊᐊᐱᓄᒋᔓᒃ ᑲᔦ ᐅᔥᑲᑎᓴᒃ ᐅᓇᐧᑫᑕᑯᐧᐃᓂᐧᐊ

